
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮১৪
ছড়া




কেউ বলে ধা-পা-নি-মা, কেউ বলে ধা-মা-রে—

চাঁই চাঁই বোল দেয়, তবলায় ঘা মারে।

ওস্তাদ ঝেঁকে ওঠে, প্যাঁচ মারে কুস্তির—

জজসা’ব কী করে যে থাকে বলো সুস্থির॥


সমন হয়েছে জারি; কাবুলের সর্দার

চলে এল উটে চড়ে, পিছে ঝাড়ু-বর্দার।

উটেতে কামড় দিল— হল তার পা টুটা;

বিলকুল লোকসান হয়ে গেল হাঁটুটা।

খেসারত নিয়ে মাথা তেতে ওঠে আমিরের;

ফউজ পেরিয়ে এল পাঁচিলটা পামিরের।

বাজারে মেলে না আর আখরোট খোবানি;

কাঁউসিল-ঘরে আজ কী নাকানি-চোবানি।

ইরানে পড়েছে সাড়া গবেষণাবিভাগে—

এ কাবুলি বিড়ালের নাড়ীতে যে কী ভাগে

বংশ রয়েছে চাপা— মেসোপোটোমিয়ারই

মার্জারগুষ্টির হবে সে কি ঝিয়ারি!

এর আদি মাতামহী সে কি ছিল মিশোরি,

নাইল-তটিনী-তট-বিহারিণী কিশোরী!

রোঁয়াতে সে ইরানি যে নাহি তাহে সংশয়,

দাঁতে তার এসীরিয়া যখনি সে দংশয়।

কটা চোখ দেখে বলে পণ্ডিতগণেতে,

এখনি পাঠানো চাই Wimবিল্ডনেতে।

বাঙালি থিসিস্ওলা পড়ে গেছে ভাবনায়,

ঠিকুজি মিলবে তার চাটগাঁ কি পাবনায়।

আর্মানি গির্জার আশেপাশে পাড়াতে

কোনোখানে এক-তিল ঠাঁই নাই দাঁড়াতে।

কেমব্রিজ খালি হল, আসে সব স্কলারে—

